
Angela Valcarcel Bernardez Si

Unha vez verificada pola secretaria a valida constitucién do érgano, o presidente
abre a sesién, polo que se procede & deliberacién sobre os asuntos incluidos na
orde do dia

A) PARTE RESOLUTIVA

Aprobacién das actas das sesions anteriores (n2 8/2018 e 1/2019)
a) Acta da sesion n2 8/2018, ordinaria de 21.01.2018:

Conforme ao preceptuado no artigo 91 do Real Decreto 2568/1986, polo que se
aproba o regulamento de organizacién, funcionamento e réxime xuridico das
entidades locais (ROF, en adiante), o Sefior presidente pregunta se algin membro
do Pleno desexa formular algunha observacién & acta da sesién n2 2018/8
ordinaria de 21 de decembro enviada a todos os membros da Corporacion de
acordo co art. 113.1.b) ROF.

Sr. Nunez Troncoso: Advirte que na paxina 7 no primeiro parrafo, terceira lifia,
pon 13 000 recibos e deberia pofier 1 300.

VOTACION: Non existindo observaciéns, polo Sr. Alcalde sométese a
votacidon a aprobaciéon da acta da sesion n2 8/2018, ordinaria de 21 de
decembro, sendo aprobada por UNANIMIDADE dos TRECE membros
presentes a sesion.

b) Acta da sesion n? 1/2019, extraordinaria de 21.01.2019:

Conforme ao preceptuado no artigo 91 do Real Decreto 2568/1986, polo que se
aproba o regulamento de organizacién, funcionamento e réxime xuridico das
entidades locais (ROF, en adiante), o Sefior presidente pregunta se algin membro
do Pleno desexa formular algunha observacién & acta da sesién n? 2019/1
ordinaria de 26 de outubro enviada a todos os membros da Corporacién de acordo
co art. 113.1.b) ROF.

VOTACION: Non existindo observacions, polo Sr. Alcalde sométese a
votacion a aprobacion da acta da sesiéon n2 1/2019, extraordinaria de 22
de xaneiro, sendo aprobada por UNANIMIDADE dos TRECE membros
presentes a sesion.

Expediente 398/2019. Adhesiéon ao Pacto dos Alcaldes para o Clima e a
Enerxia.

Favorable Tipo de votacidn:
Unanimidade/Asentimento

Sr. Alcalde: Da lectura a proposta de Alcaldia que literalmente di:

“A Comisién Europea puxo en marcha en 2008 o Pacto dos Alcaldes (Covenant of Mayors),
unha iniciativa aberta a todas as cidades e municipios en Europa co obxectivo de involucrar ds
autoridades locais e aos cidaddns no desenvolvemento e a aplicacion da politica enerxética da
Union Europea. O Pacto consiste no compromiso das cidades asinantes de ir mdis ald dos
obxectivos adoptados para o ano 2020 pola UE para reducir as emisions de CO2 a través de
medidas de eficiencia enerxética, de accions relacionadas coa promocion das enerxias
renovables e da mobilidade urbana sostible. A adhesion a esta iniciativa, suponia acollerse
ao denominado obxectivo 20/20/20, cuxa meta era aumentar a eficiencia enerxética un 20%,
aumentar o uso de enerxia procedente de fontes renovables outro 20% e reducir as emisions
de gases de efecto invernadoiro (GEI) un 20% para o ano 2020.

A partir do éxito do Pacto dos Alcaldes, en 2014 lanzouse a iniciativa Mayors” Adapt, baseada
no mesmo modelo de xestion publica, mediante a que se invitaba ds cidades a asumir
compromisos politicos e tomar medidas para anticiparse aos efectos inevitables do cambio
climdtico.

O 15 de outubro de 2015, a Comision Europea lanzou o Pacto dos Alcaldes para o Clima e a
Enerxia (Covenant of Mayors for Climate & Energy), fusionando as iniciativas anteriores. Esta
nova ferramenta pretende reunir aos alcaldes das cidades europeas nunha rede permanente
de intercambio de informacion para a aplicacion de boas prdcticas: mellorar a eficiencia
enerxética ho dmbito urbano, conseguir unha reducion das emisions de CO2 no dmbito
territorial local e aumentar a resiliencia fronte ao cambio climdtico.

Para alcanzar estes obxectivos, os municipios adheridos ao Pacto comprométense a redactar
un Plan de Accion para a Enerxia Sostible e o Clima (PACES), nun prazo mdximo de dous anos
desde a data de adhesion. O PACES inclue:

1) un inventario de referencia de emisions (IRE) para facer o seguimento da sta efectividade
das accions de mitigacion;

2) unha avaliacion de riscos e vulnerabilidades ante o cambio climdtico;
Ademais, cada dous anos deberase presentar un informe de seguimento do PACES.

O Pacto dos Alcaldes para o Clima e a Enerxia consiste no compromiso dos concellos
signatarios de facer propios os obxectivos da Union Europea para o ano 2030 e reducir as
emisions de CO2 no seu territorio en, polo menos, o 40% a través de medidas de eficiencia
enerxética e dun maior uso de fontes de enerxia renovable, traballando d sta vez na
implantacion de medidas de adaptacion ao cambio climdtico e aumento da resiliencia fronte
a este, asf como un aumento da cooperacion coas autoridades locais e rexionais similares na
UE e fdra dela para mellorar o acceso d enerxia segura, sostible e alcanzable.

Sectores como os municipais, residenciais e terciarios e o transporte considéranse sectores
clave para a mitigacion. As autoridades locais deberdn concentrar os seus esforzos en reducir

s

a demanda de enerxia nos seus territorios e adaptar a demanda enerxética d oferta
promovendo a utilizacion de recursos enerxéticos locais.

A Xunta de Galicia, consciente de que o Pacto dos Alcaldes polo Clima e a Enerxia e o mellor
instrumento para implicar aos concellos de Galicia na loita contra o cambio climdtico, decidiu
participar nesta iniciativa como coordinador do pacto na Comunidade Auténoma de Galicia,
co obxectivo de promover e apoiar aos concellos de Galicia na sua adhesion ao pacto e
conseguir que no ano 2020 haxa, a lo menos, 100 concellos galegos adheridos ao Pacto, e
estean todos os concellos de mais de 20.000 habitantes.

Conecedor da importancia das accions locais na mitigacion do cambio climdtico como Alcalde
do Concello de Salceda de Caselas, recofiezo que 0 hoso compromiso esixe:

1. Un liderado politico forte:

e Definir obxectos ambiciosos a longo prazo, mdis ald dos mandatos politicos.

eUnha interaccion coordinada entre a mitigacion e a adaptacion a través da mobilizacion de
todas as dreas municipais implicadas;

2. Un enfoque territorial integral e intersectorial.

3. A asignacidn dos recursos humanos, técnicos e financeiros axeitados:

® O compromiso de todas as partes implicadas nos nosos territorios.

e O empoderamento dos cidaddns como consumidores proactivos “prosumers” e
participantes nun sistema enerxético responsable e sensible d demanda.

4. Accidns inmediatas, medidas flexibles e efectivas para agora e para o futuro, “non
regresivas”.

5. A implantacién de solucions intelixentes para facer fronte aos retos sociais e técnicos da
transicion enerxética.

6. Revisar periodicamente ns nosas acciéns conforme aos controis e as avaliacions dos
resultados.

Por todo iso, este Concello quere sumarse ao PACTO DOS ALCALDES PARA O CLIMA E A
ENERXIA e apoiar esta iniciativa, necesaria para conseguir a sustentabilidade enerxética e a
adaptacion ao cambio climdtico do noso Concello. E para que conste, eu, Marcos Besada
Pérez, alcalde desta Corporacion, comprométome a:

1. Reducir as emisidns de CO, no noso territorio en ao menos un 40 por cento ata 2030

mediante o aumento da eficiencia enerxética e un maior uso de fontes de enerxia renovables.

2. Traballar na promocion de medidas para a adaptacion ao cambio climdtico mediante a
creacion de plans de accion en favor da enerxia sustentable e o aumento da resiliencia fronte
ao cambio climdtico.

3. Elaborar un Inventario de Emisions de Referencia e unha avaliacion de riscos e
vulnerabilidades derivados do Cambio Climdtico, como base para o Plan de Accion para eo
Clima e a Enerxia Sustentable (PACES) no que se resuman as accions clave que planean levar a
cabo.

4. Presentar o Plan de Accién para o Clima e a Enerxia Sustentable no prazo de 2 anos a
partir da sinatura oficial do Pacto dos Alcaldes para a supervision e verificacion do proceso.

5. Desenvolvido o Plan de Accidn, elaborar un informe bianual para a avaliacion, control e
verificacion dos obxectivos, informando dos fitos acadados en cumprimento do Plan.

6. Compartir a nosa visién, resultados, experiencia e cofiecemento con outras autoridades
locais e rexionais da Unidn Europea.

7. Adaptar as estruturas do Concello incluindo a asignacion de suficientes recursos
humanos para o desenvolvemento das acciones necesarias.

8.  Mobilizar d sociedade civil no noso dmbito para que participe no desenvolvemento do
Plan de Accion.

9.  Comunicar os presentes acordos d Direccion Xeral de Calidade Ambiental e Cambio
Climdtico da Conselleria de Medio Ambiente e Ordenacion do Territorio para facer posible as
tarefas de apoio e coordinacion.

De conformidade co exposto, o Pleno acorda a adopcion dos seguintes acordos:

PRIMEIRO: A adhesion do Concello de Salceda de Caselas ao Pacto dos Alcaldes para o Clima
e a Enerxia, promovido pola Unidn Europea.

SEGUNDO: Facultar ao Alcalde a representar ao Concello de Salceda de Caselas na sinatura
do Pacto de Alcaldes e Alcaldesas e en calquera outras actuacions que requira a sua
execucion.”

Sr. Alcalde: Esta proposta de Alcaldia se basea basicamente no que nos
demanda, por unha banda, o pacto de Alcaldes e Alcaldesas proposto pola Unién
Europea que avala a Xunta de Galicia, e propofio eses dous puntos de adherirnos e
facultar ao Alcalde para que asine e desenvolva as actuaciéns que acabo de citar.

Sr. Rodriguez Davila: Nés nos imos a sumar, isto estd moi ben, as boas
palabras e as boas intenciéns nunca estdn demais. Cando hai acordos plenarios ou
iniciativas deste indole cara a sociedade damos un exemplo pero a realidade é que
logo olviddmonos dos acordos aos que chegamos, como aquel “das cidades dos
nenos”, estd ben encher o pleno con iniciativas desta indole porque se non o pleno
de hoxe non teria nada, no se traen temas importantes para Salceda como poderia
se 0 orzamento, lexislar iniciativas que redunden nos nosos vecifos. O noso grupo
estd de acordo en mellorar e reducir a contaminacién ao do medio ambiente e
polo tanto imos a votar a favor, oxald que o que aqui se expresa se faga algo ao
respecto e non quede nunha mera intenciéon como ten sucedido noutras ocasidns.

Sra. Touron Dominguez: Pola nosa parte imos a apoiar a iniciativa, se ben é
verdade que se non se traen uns orzamentos e non se dota de orzamento, unha
medida como esta pois pouco se vai a poder facer de aqui a dous anos para
presentar ese plan, estamos de acordo en que todo o que se poida facer en
materia de clima é bo para todos e o noso voto vai ser a favor.

Tos 986349003 - 986347500. Fax 986347401
www salcedadecaselas es w250

Praza do Concello, s/n 36470. Salceda de Caselas %

Cod. Validacion: 7NQ72QEDKMHP764NL3MK4D52J | Correccion: http://salcedadecaselas.sedelectronica.gal/

Documento asinado electronicamente desde a plataforma xestiona esPublico | Paxina 5 a 16



Sr. Gonzalez Rodriguez: desde movemento Salceda apoiamos a proposta, este
Goberno ven demostrando nesta lexislatura e nas anteriores un aposta firme pola
defensa do medio ambiente, non so a eficiencia enerxética que se pretende
reducir con este pacto, se non noutros aspectos medio ambientais, apoiamos a
iniciativa que nos ven marcada por un pacto de Alcaldes a nivel europeo, é a lifa
gue esta seguindo Europa e Salceda vai facer todo o posible para que asi sexa
tamén.

VOTACION Sometida a votacion a proposta do Sr. Alcalde, ésta resulta
aprobada por UNANIMIDADE dos TRECE membros presentes a sesion;
adoptandose o seguinte acordo:

PRIMEIRO: A adhesién do Concello de Salceda de Caselas ao Pacto dos Alcaldes
para o Clima e a Enerxia, promovido pola Unién Europea.

SEGUNDO: Facultar ao Alcalde a representar ao Concello de Salceda de Caselas
na sinatura do Pacto de Alcaldes e en calquera outras actuaciéns gque requira a sta
execucion.

Expediente 482/2019. Peticion & Conselleria de Educacién para a
homologaciéon da titulacion da Escola de Canteiros.

Favorable Tipo de votacion:
Unanimidade/Asentimento

Sr. Alcalde: Lee a proposta de Alcaldia que literalmente di:

“A Escola de Canteiros desde os seus inicios estivo situada dentro do Concello de Poio, esta
Escola tivo dous emprazamentos, primeiro no Mosteiro de Poio e actualmente na Caeira. A
Escola pertence i é xestionada pola Deputacion de Pontevedra. A Escola de Canteiros ten xa
case corenta anos de “vida” vinculada a nosa historia como pobo e a o noso legado
patrimonial e cultural. Todo o noso territorio da mostra desta riqueza, non hai aldea, vila ou
cidade, que non tefia cruceiros, fontes, ou representacions arquitectonicas en pedra. desde os
petroglifos do neolitico, ata a Catedral de Compostela e desde Asorey ata Leiro a pedra, o seu
oficio e a arte de extraela e traballala forma parte de nds e da nosa riqueza material e
inmaterial.

Os nosos canteiros e escultores/as tiveron e tefien o reconecemento dentro e fora das nosas
fronteiras, o Mestre Mateo e todos os canteiros que traballaron baixo as sua supervision, as
cuadrillas de canteiros nas que ifan aprendendo o oficio os novos dos maiores, ou os/as
novos/as escultores/as. Todos eles/as puxeron e porien en valor un oficio e unha arte que si
deixaramos esmorecer, finaria unha parte moi importante de nds como pobo.

A Escola de Canteiros creouse coa intencion de por en valor o oficio de Canteiro, formar
profesionalmente os/as estudantes e asi poder ofrecerlle unha saida laboral para poder
continuar coa nosa tradicion do traballo na pedra e tamén ofrecer unha renovacion a este
oficio. A Escola de Canteiros imparte 5 anos de formacion, comprende dous niveis de
formacion que expide duas titulacions, unha aos tres anos de formacion: Canteiro; e outra
aos cinco: Mestre Canteiro. Cada curso comprende unhas 900 horas lectivas e impdrtense 9

asignaturas. I.Canteiria de restauracion de pedra. ll. Escultura en pedra. Ill Modelado en
barro e baleirado. IV Construcion. V Debuxo lifieal. VI Debuxo artistico. VIl Historia da arte.
VIl Informdtica. IX Laboratorio.

Sobre 3.000 alumnos/as tefien pasado por esta escola. No seus mellores anos a escola tivo d
redor de 90/100 alumnos/as. Nestes momentos conta tan sé con 11 alumnos/as nos cinco
anos. Ainda que a Escola de Canteiros ten recoriecido prestixio, os/as alumnos/as que cursan
estes estudos vense cun problema moi grave ao rematalos. A titulacion que se expide non é
unha titulacion homologada. Para facérmonos unha idea da pouca validez que ten, un curso
do INEM de tres meses ten mdis validez que as 4.600 horas de formacion na Escola. Isto
implica que cando os/as alumnos/as queren inserirse no sistema laboral galego, estatal ou
internacional, estes cinco anos de formacion non son validos como acreditacion dos seus
cofiecementos. No sistema laboral no que vivimos actualmente, ter unha xustificacion
acreditada dos estudos é imprescindible para a insercion laboral. Esta situacion alongada no
tempo esta facendo que a Escola, tendo unha grande infraestrutura e un orzamento anual de
case un millon de euros, estea queddndose baleira de alumnos/as e coas instalacions
infrautilizadas, con perigo de que remate pechada.

A situacion da Escola nestes momentos € unha situacion moi delicada, na que se corre o
perigo de que quede sen alumnos/as como consecuencia de non ter unha titulacion
homologada. Cremos que seria unha grande perda e un grande erro que isto acontecese.
Tanto para o Concello de Poio, que alberga a suas instalacions, como para Deputacion que a
xestiona, como, principalmente, para alumnos/as e o resto da sociedade galega que perderia
un centro de formacion recoriecido a nivel internacional.

Os alumnos/as e ex-alumnos/as da escola, constituidos/as en asociacion, hai dez anos que
venen reclamando perante as institucions competentes a homologacion da titulacion. E quen
ten a competencia en materia de educacion e a Xunta de Galicia, a ela nos diriximos esta
ultima vez, na Conselleria de Educacion contactando directamente co xefe de centros da
Xunta e o director de FP, o cal nos aclarou que a Escola compre os requisitos para poder ter
uns estudos homologados, tanto pola sua infraestrutura como polo seu encaixe dentro do
INCUAL (Instituto Nacional de las Cualificaciones) A pesar desta resposta, a Xunta non ten
dado nin un sé paso para asumir a homologacion da titulacion da Escola de Canteiros.

Polo exposto, o Pleno do Concello de Salceda de Caselas adopta o seguinte
ACORDO

1°) Instar a Xunta de Galicia para que esta inicie de inmediato as xestions necesarias a través
da Conselleria de Educacion para a homologacion da titulacion da Escola de Canteiros nun
titulo de ciclo medio e titulo de ciclo superior.

Que en dita homologacion se estableza un mecanismo para que poida facerse efectiva a
homologacion das titulacions expedidas aos/as antigos/as alumnos/as.

2°) Trasladar o noso apoio d Asociacion Homologar Canteiros Poio que solicita dita
homologacion.”

Sr. Alcalde: Hoxe temos entre os vecifios/as de Salceda a un afectado por este
tema, un mestre Canteiro de Salceda da Escola de Poio que pertence a Asociacién
de Canteiros que é Manolo Sestelo,o0 que ten a palabra:

Manuel Sestelo: Toma a palabra para explicar que estan intentando que se
homologue a titulacién da Escola de Canteiros, que leva 40 anos funcionando, son
mais de 4.600 horas de formacién en 5 anos de cursos, segue dicindo que creen
que a titulacién correcta seria a dunha FP e que pase a formar parte da Conselleria
de Educacién da Xunta de Galicia. O dia 4 do mes que ven hai Pleno na
Deputacién onde se vai levar esta mocién, xa foi apoiado por unanimidade no
Concello de Poio; agora esperar que sexa apoiada polos grupos politicos da
Deputacién para despois levar a peticién ao parlamento.

Sr. Rodriguez Davila: E verdade que a Escola de Canteiros de Poio ten un
prestixio moi importante, a dia de hoxe hai persoas que sairon desa escola que
estdn traballando en EE.UU ou no Vaticano. A Deputacién sempre axudou desde a
sUa creacién ao mantemento da mesma, este ano a Deputacién baixou en pouco a
asignacién para esta escola, estamos totalmente de acordo coa peticién que se
estd facendo para que esta formacién de profesionais de canteria tefia esa
homologacién a través da Formacién Profesional, posiblemente se chegue
conseguir o que aqui se demanda. O noso grupo a nivel local imos a apoiar este
iniciativa, e espero que na Deputaciéon sexa apoiada unanimemente por todos os
grupos, eu como deputado provincial o vou a trasladar ao noso grupo para que se
sumen a esta peticién.

Sra. Tourén Dominguez: Nos imos a mostrar o noso apoio, defendemos que se
conserven os oficios, e que se deben apoiar desde a politica e desde a sociedade.
Dicia Manuel Sestelo que esta mocién se presentou en Poio, en Salceda e se vai a
presentar na Deputacién, gostariame saber si se presentou ou se vai a presentar
noutros Concellos, creo que é importante que se estenda por toda a Provincia.
Dicir que me sorprendeu a cantidade de horas de formacién 4. 600 horas, cando
hoxe en dia hai ciclos medios e superiores que non chegan a unha quinta parte de
horas. Dicir tamén que se a Deputacién baixou as asignaciéns é porque tamén
baixaron os alumnos.

Sr. Gonzalez Rodriguez: Creo gque ao non estar homologados os estudios esta a
levar a unha baixa de alumnos, pois se estdn cursando cinco anos e logo non son
recofiecidos eses estudios para o mundo laboral no que estamos. Decidimos traelo
ao pleno porque consideramos que son numerosos 0s canteiros que hai no noso
Concello, somos terra de canteiras, é unha pena que sendo produtores ou tendo
material no noso pobo ata poida haber falta de profesionais. Os ex-alumnos/as
levan xa dez anos constituidos reclamando a homologacién e a Xunta de Galicia
xa vai sendo hora de que vaia recofiecendo esta peticién. O noso voto vai ser a
favor.

VOTACION Sometida a votacion a proposta do Sr. Alcalde, esta resulta
aprobada por UNANIMIDADE dos TRECE membros presentes a sesion;
adoptandose o seguinte acordo:

19) Instar & Xunta de Galicia para que esta inicie de inmediato as xestiéns
necesarias a través da Conselleria de Educacién para a homologacién da titulacién
da Escola de Canteiros nun titulo de ciclo medio e titulo de ciclo superior.

Que en dita homologacién se estableza un mecanismo para que poida facerse
efectiva a homologacién das titulacidéns expedidas aos/as antigos/as alumnos/as.

22) Trasladar o noso apoio & Asociacién Homologar Canteiros Poio que solicita dita
homologacién.

Expediente 306/2019. Dacion de conta de Intervencién do cuarto
trimestre de 2018: execucién presupostaria, seguemento do plan de
axuste, morosidade, periodo medio de pago.

Non hai acordo Motivo: Dacion de conta

O Pleno da Corporacién queda enterado dos informes trimestrais.

B) ACTIVIDADE DE CONTROL

Dacion de conta de decretos desde o0 2018-1239 de 17 de decembro ata o
2019-0195 de 18.02.2019.

O Pleno da Corporaciéon queda enterado dos decretos desde 0 2018-1239 de 17 de
decembro ata 0 2019-0195 de 18.02.2019.

C) ROLDA DE INTERVENCIONS LIBRES

MOCION: Presentada polo Partido Popular sobre xustificacion asignacion
grupos politicos.

Dase conta da mocion que literalmente di:

“EXPOSICION DE MOTIVOS.

A xestion econdmica no ambito dos Grupos Politicos ten que ser o mais transparente
posible cara a sociedade. E no caso que se perciban asignaciéns econémicas procedente de
difeiro publico en forma de asignaciéns-subvencidns é imperativo declarar e xustificar o se
u uso final.

O artigo 73 da Lei 7/85 das Bases Reguladoras de Réximen Local recolle no segundo
paragrafo do apartado 3 a posibilidade de asignar una dotacién econdmica os grupos
politicos, que no caso do Concello de Salceda de Caselas, estd contemplado no orzamento
Municipal. No mesmo artigo recdllese o sequinte:

"Os Grupos Politicos deberan levar unha contabilidade especifica da dotacién & que se
refire o pardgrafo segundo deste apartado 3, que pordn a disposicion do Pleno da
Corporacién, sempre que este o pida"

Concello de
Salceda
de Caselas

Se ben é certo que o Concello de Salceda non ten unha normativa especifica actualmente
que regule a contabilidade de ditas asignaciéns por parte dos Grupos Politicos, non é
condiciéon necesaria para a presentacion e xustificacion dos gastos imputables a estas
axudas municipais no Pleno.

Incidindo no inicio desta exposicion de motivos, como calquer outro grupo, asociacidn,
entidade, etc., que perciben subvenciéns publicas, que perciben difieiro publico, e tefien
que xustificar a sta finalidade frente os organismos competentes, os Grupos politicos non
poden ser menos, tendo en conta que o artigo 73 da Lei 7/85 LRBRL o recolle
explicitamente.

Por todo elo, o Grupo Municipal do Partido Popular presenta a seqguinte MOCION:
- Instar o Alcalde o inicio do expediente para a creacion do regulamento que
desenrole a contabilidade especifica que deben levar os Grupos Politicos para
xustificar as asignaciéons municipais percibidas.

- Instar o Alcalde a que requira os Grupos Politicos, que namentres non se dispofa do
regulamento citado en vigor, deberan xustificar con facturas as asignacions
percibidas nos exercicios 2015, 2016 e 2018 no préximo Pleno que sexa convocado,
ordinario ou extraordinario.

- Instar o Alcalde a que non de orde de pago das futuras asignaciéons econémicas
desta indole, mentras os Grupos Politicos non xustifiquen as asignaciéns dos
exercicios anteriores coas correspondentes facturas, presentadas ante o Pleno da
Corporacién, mentras se crea o regulamento mencionado.”

Sr. Rodriguez Davila: A razén que persigue esta mocién é cumprir unha
obrigacién legal e como se lle estd esixindo os demais colectivos do noso Concello
que xustifiquen onde van parar os cartos que perciben por parte do Concello a
través das subvencién nominativas, entendemos que tamén os Grupos municipais
representados na Corporacién Municipal deberiamos xustificar a onde destinamos
os cartos publicos que percibimos por parte do Concello. Os grupos politicos
percibimos unha cantidade fixa por Grupo municipal e tamén por nimero de
concelleiros, neste caso Movemento Salceda percibe 2 600 €, o Grupo Popular 2
200 e o Grupo Socialista 1 211 €.

Sr. Alcalde: En aras da transparencia a dia de hoxe cando faltan apenas tres
meses para as eleccibns e despois de haber aprobado isto no pleno de
organizacién, qué razén motiva que de repente hoxe pola mafa nos atopemos con
esta mocién? Como di a mocién, non existe no Concello de Salceda un
regulamento e como non existe regulamento existen Bases de Execucién dos
Orzamentos, e nas bases de execucién no seu artigo 35 é bastante claro e foi asf
nos ultimos 25 anos; hai unhass indemnizacién por razén de servizo que estan
reguladas nas bases de execucién do orzamento municipal. Isto necesitaria
informes técnicos e xuridicos pertinentes, e nés non estamos en condiciéns de
analizar un tema que aparece no dia de hoxe cando faltan tres meses para as
elecciéns e o léxico é en base a ese pleno de organizacién, que na nova lexislatura
se faga ese regulamento, e empecemos de cero. Dada a premura e que isto ten
que ter os informes pertinentes que avalen o que plantexa o Partido Popular, o
mais léxico é que o deixemos enriba da mesa e na nova lexislatura se regule esta
cuestién.

Sra. Touron Dominguez: A verdade é que eu recibin esta mocién agora ao
entrar ao Pleno co cal tampouco tiven tempo de estudiala. Eu son a primeira que
defende que haxa transparencia, onde invertimos os cartos da subvencién que nos
dé o Concello, por certo que falta por pagar a do ano 2017, estou de acordo que se
faga o regulamento, mirolle algunha peculiaridade, no noso caso o partido
PSdeG-PSOE de Salceda de Caselas traballa co CIF central, sé traballamos con un,

a secretaria é consciente porque traballa toda Espafia co mesmo, nés temos as
medidas que nos pon o partido levamos contabilidade separada o Grupo Municipal
da Agrupacién, pedimoslle certificado todos os anos & Secretaria para o Tribunal
de Contas, non digo que non haxa que facelo, simplemente que creo que hai que
ter os informes pertinentes para facelo.

En relacién co punto tres, creo que non traballamos todos en igualdade de
condiciéns, por representacién ndés temos o que nos corresponde son 1 200 €, o
Partido Popular 2 200 €. A nds o de instar ao Alcalde a que non de orde de pago
cando a duras penas pagamos o alquiler do local porque non temos ningun local
no Concello para desenvolver a actividade municipal, polo que o de instar ao
Alcalde de que non ordene o pago das asignaciéns pendientes que xa estdn desde
0 2017 incluidas as das concelleiras desde finais de 2017 tamén sen cobrar, pois
me parece que non é traballar todos en igualdade de condiciéns. En aras da
transparencia sumdmonos a mellorar esa transparencia pero primeiro son
osinformes de Secretaria e Intervencién, segundo na peculiaridade de como
traballa o PSdeG-PSOE Salceda, igual que traballan os partidos socialistas doutros
dos Concellos co CIF central, co cal entendo que a contabilidade a tefien que
mandar desde Madrid ao noso Grupo é partidario de que haxa un informe, eu non
vou a apoiar a mocién, gque non se malentenda, eu quero por suposto
transparencia, pero non vou apoiar algo gque non sei cal é a base e que cabo de
recibir hai cinco minutos.

Sr. Rodriguez Davila: Aclarar que nés o que estamos pedindo é que non se
pague aos Grupos non aos Concelleiros, que por certo levamos 2 anos sen cobrar.
O que estamos dicindo é que non se pague aos Grupos Politicos namentras que os
Grupos Politicos non avalemos con facturas e non xustifiqguemos onde gastamos a
asignacién dos anos 2015, 2016 e 2018. Cando a Alcalde di que isto tifia que ser
planteado ao inicio do mandando o que estamos planteando é precisamente que
se xustifique o0 ano 2015, 2016 e 2018 polo tanto o mandanto completo, igual que
os colectivos de Salceda, asociaciéns, clubes deportivos, centros culturais, etc.
Que se xustifique onde se mete o difeiro publico. A sensacién Alcalde é que
vostede non quere xustificar onde emplea os cartos. O Partido Socialista polo que
dixo non teria inconvinte, creo que hai que ser claro e polo tanto se recibimos
unha subvencién publica hai que xustificala. Ningun informe vai a ir en contra da
lei, e a Lei estd moi clara e polo tanto, se nos remitimos & Lei desde o ano 1985
estd esa obrigacién de xustificar o difieiro publico, aqui o que se vai a ver é esa
intencién politica de querer xustificar a onde foron parar os cartos. As bases do
orzamento o que regulan é a asignacién, non a xustificacién, aqui o que se vai a
ver e si hai intencién ou non si hai intencién. Aqui todos sabemos que habia que
facelo, o que vemos é que cada dia é mais dificil de xustificar polos colectivos do
noso Concello a subvencién que reciben, polo que nos parece xusto que os Grupos
Municipais tamén xustifiquen a onde van parar os cartos publicos.

Sr. Alcalde: Ese problema terao o Partido Popular. En Espafia hai un Tribunal de
Contas que verifica as contas do Partido Socialista, as contas do Partido Popular e
o resto de forzas politicas incluida a nosa. O Tribunal de Contas e o Consello de
Contas estan para iso e 0s que pedimos subvenciéns vinculadas aos resultados
electorais ben o sabemos. Existen o Tribunal de Contas, o Consello de Contas
existen os Tribunais, é certo que o Partido popular ten serias dificultades nos
Ultimos anos de xustificar de maneira transparente, o caso Gurtel e todos os casos
de financiacién ilegal do partido que algin xuiz de Valencia xa definiu como
organizacién criminal, outros non temos ese problema, e por certo ainda non me
contestou & primeira pregunta: A que ven este afan de transparencia a vinte e

dous de febreiro de 2019? Votou unha retaila, obviando que aqui non hai un
regulamento, obviando que si desde o0 ano 1985 gobernou o PP ata o 2007, tiveron
vinte e dous anos, Joaquin foi concelleiro do ramo durante oito, vinte e dous anos
para avalar esa transparencia da que fai gala, estan aprobados os orzamentos e as
bases de execuciéon. Comparar as asociaciéns, que son moi respetables, co que
pofien as bases de execuciéon do orzamento en base a un pleno de organizacién e
en base 35. Repito, os partidos politicos estamos controlados polo Tribunal de
Contas e polo Consello de Contas e é evidente que as asociaciéns non. Creo que o
mais sensato, a non ser que me diga cal é a razén para que de repente lles entrara
este afan de transparencia repentina a tres meses das elecciéns, é que a partir do
26 de maio o Pleno faga un regulamento, haxa un compromiso, creo que en iso
estamos todos de acordo e fagamos ese regulamento e ese control, e mentras
tanto deixemos por un lado o Tribunal de Contas e o Consello de Contas que nos
regula e por outro lado 4s Bases de Execucién en vigor que son bastantes claras e
por certo, que foron avaladas a través do Pleno de organizacién por todos os
presentes. Vir agora o 22 de febreiro con este tema, espero que me resposte antes
de votar a urxencia, polas razéns que dixemos, non é urxente e ademais sen que
haxa os informes pertinentes e estudiemos a fondo este tema.

Sr. Rodriguez Davila: Cando un ten que ocultar algo non quere dar explicaciéns
publicas, se vostede tivera os numeros clarifios que problema ten vostede en
xustificar? serd que Movemento Salceda non é un Grupo Politico? Igual é eso, e
entén hai algo que esconder e non hai maneira de xustificar o inxustificable, e
cando vostede lle esixe aos demais colectivos salcedenses que xustifiquen os
cartos que reciben e vostede non quere xustificar o difieiro que percibe o seu
Grupo, ainda que un non queira ser mal pensado os vecifios tefien que ser mal
pensados e seguramente acertaran porque vostede non quere xustificar o
inxustificable. A xustificacion a ten na mocién, estd clarina na mocién, os anos
2015, 2016 e 2018, polo tanto o mandato completo, é a peticién que fai este
grupo para que todos xustifiguemos onde metemos os cartos publicos no mandato
2015-2019, non pofiemos a no 2019 porque non o cobramos igual que non
cobramos o ano 2017.

Sra. Tourén Dominguez: Simplemente recalcar o que xa dixen, non temos
absolutamente nada en contra da mocién pero me parece que aprobar isto sen
informes e sen nada madis, eu quero saber o que voto. Un mocién destas
caracteristicas ten que ter unha cobertura dun informe de secretaria e de
intervencién para saber realmente como se debe materializar esta proposta.

VOTACION: Polo sr. Alcalde sométese a votacién a URXENCIA da mocién e
o Pleno da Corporacién Municipal, esta resulta REXEITADA por CINCO
votos a favor do do/as Concelleiros/as do Grupo Municipal Partido
Popular, DUAS abstenciéns das Concelleiras do Grupo Municipal
PSdeG-PSOE e SEIS votos en contra dos/as Concelleiros/as do Grupo
Municipal Movemento Salceda.

ROGOS: Presentado polo Grupo Municipal PP: Mellora de camiino
Costeira-Budino.

Sr. Rodriguez Davila: Presentamos ese rogo onde solicitamos a mellora do

camifio Costeira en Budifio que se meta dentro do Plan de Melloras de camifios
municipais da Xunta de Galicia, é un camifio que dé servicio a unha casa cerquina
do restaurante Volante, estd en mal estado desde hai moitos anos. Fago ese
traslado vecifial ao Grupo de Goberno para que mellora ese camifio municipal na
Costeira en Santo Estevo de Budifio.

ROGOS: Presentado polo Grupo Municipal PP: Solicitude de retraso do
inicio das obras na Rua Compostela.

Sr. Rodriguez Davila: Da lectura do ROGO:

“O Grupo Municipal do Partido Popular é cofiecedor, a traves das redes sociais, do inicio das
obras de humanizacién da R. Compostela. Dita obra se financia a traves do Plan Concellos
2018 da Diputacidn Provincial, sendo a data de execucidn e xustificacién o 31 de Decembro
de 2020 .

A obra en cuestién, perxudicaria o normal funcionamento do actual Centro de Saude
(personas con mobilidade reducida .. .. etc). Por outro lado, na R. Martires de Sobredo, a
Xunta de Galicia estd a construir o novo centro de saude, con plazo de execucién do primer
semestre de 2020.

Asi, en aras de ocasionar as menores molestias posibles os usuarios do actual centro de
Saude, e polo que éste Grupo formula o seguiente:

ROGO:
O Alcalde e grupo de goberno para que procedan a SUSPENSION das obras de
humanizacién da Rua Compostela ata que se complete o traslado o novo centro de Saude.”

Sra. Tourén Dominguez: En relacién coas preguntas, xa o dixen noutro pleno, e
Xa empeza a ser ata vergonzoso, que nos contesten dous meses despois e nin
sequera temos as preguntas contestadas nés diante. Pasamos a que se
contestaran momento a contestar dous meses despois por escrito, recibindo as
contestaciéns no momento antes do pleno, e agora xa pasamos a que nin tan
sequera temos as preguntas diante nosa, isto é totalmente vergonzoso.

Sr. Alcalde: en todo caso estou cumprindo o normativa.

RESPOSTA DAS PREGUNTAS DO PLENO ANTERIOR.

Pregunta: O Grupo Municipal do PSdeG-PSOE de Salceda de Caselas
presenta a seguintes preguntas para a sua resposta ante o pleno.

CONCELLEIRA DE ENSINO.

O 8 de xaneiro comezaron as clases xa coas obras rematadas e o 16 de xaneiro
visitaron o CEP Altamira acompanando aos representantes da Conselleria de
Educacién. Por que o comedor non tifa a accesibilidade ata hoxe? Quen costeou
este novo apafio?

Como vostede é cofiecedora, a Xunta de Galicia foi a encargada de executar as
obras de mellora do comedor escolar, quedando a accesibilidade no punto que

tanto vostede como nés mesmos comprobamos, sen que a Xunta tivese a ben
rematar o acceso a pesar de que se lle pediu desde o Concello, desde o colexio e
desde a ANPA.

A solucidn que se estd a levar a cabo estes dias é asumida polo Concello.
CONCELLEIRO DE ViAS E OBRAS.

Nos Ultimos tempos arranxaronse e limparonse diferentes camifios en
Parderrubias.

Tefien pensado facer algunha actuacién na estrada que vai desde o barrio da Presa
ao cruce dos sete camifios? xa que a falta de limpeza deixa cada vez menos
espazo para pasar os coches.

Esta previsto rectificar varias curvas de ese trazado, pero sempre dentro das
posibilidades econémicas do Concello.

CONCELLEIRA DE TRAFICO.

Instalaron novas sinais na rda Coruia o luns 18 de febreiro, o martes 19 alguns
vecifios atopdronse con multas en vehiculos que en moitos casos permanecian
aparcados desde antes de pofer as sinais.

- Por gue non se informou aos vecifios antes da colocacién das sinais?

- Que pensan facer con eses expedientes de infraccion?

O Concello mantivo varias de reunidons de coordinaciéon, entre elas, unha ca
vecifianza da zona.

As sinais foron instaladas na semana do 11 de febreiro, e o dia 18 de febreiro
procedeuse a sta descuberta, deixando un dia de marxe informativo antes de
proceder & sancién por mal estacionamento.

Os expedientes de infraccion efectuados pola Policia Local, seguirdan os seus
cauces habituais e se estimaran ou se desestimaran en funcién dos recursos
presentados.

Pregunta: CONCELLEIRA DE BENESTAR SOCIAL.

A empresa SOCISER estd prestando en Salceda o servizo de Axuda no Fogar e
desde fai xa algln tempo existe malestar entre moitas das traballadoras polas
condiciéns nas que se atopan, xa que a empresa non cumpre o establecido no
convenio.

- E vostede cofiecedora desta situacién?

- Comunicouse coa empresa ou pensa facelo para tratar de mediar neste tema
para acadar unha solucién?

- Vai exixir & empresa que cumpra coas suas empregadas as condiciéns legais
establecidas no convenio laboral?

- Estd previsto quitar de novo este servizo a concurso? De ser asi, pénsase axilizar
o procedemento para evitar que as traballadoras continlen nesta situacién de
precariedade?

Esta Concelleira é conecedora da situacion, tanto desde o punto de vista das
traballadoras que manifestan algun tipo de queixa, como das moitas traballadoras
que nos trasladan o seu contento coa empresa, como desde o punto de vista da
empresa coa que por suposto me reunin para cofiecer de primeira man a
situacion.

A Unica esixencia que este Concello pode facerlle 8 empresa é a de cumprir co
contrato que ten asinado co Concello, e que se esta a cumprir en todos os seus
puntos. En canto as condiciéns do convenio laboral, cénstanos que a empresa
cumpre na practica totalidade co convenio colectivo do sector, se ben é certo que
0s grandes cambios que se produciron no servizo durante o ultimo ano, cun
notable incremento de horas, e cun maior peso dos servizos en domingo, complica
este cumprimento, motivo polo cal a empresa trasladou a sua intencién de non
prorrogar o contrato.

O departamento de secretaria xunto co departamento de benestar social estan xa
a traballar no novo concurso para este servizo, que se sacard en canto os
procedementos administrativos estén completados.

PREGUNTAS:
Sr. Rodriguez Davila:

1.- Queriamos saber se o plan de evacuacién, que nas Ultimas semanas tivemos
noticias del a través dos medios de comunicacion, foi unha iniciativa do Goberno
por cumprir a lexislacién ou foi unha obriga legal imposta pola inspeccién de
traballo?

2.- Que criterios ten o Goberno, o Alcalde, & hora de encargar a persoas que se
adican a facer libros, chdmense historiadores? porque vemos que a mesma persoa
se lle encargou elaborar o libro “do Caselas Futbol Club”, os das “Bandas de
Musica”, o “Dr. Zunzunegui” a “Tradicién oral en Salceda” e a Ultima “Salceda
republicana 1936” 2 200 € e resulta que a un centro cultural se lle dan 900 € para
todo o ano. Que criterios segue vostede para asignar sistematicamente a mesma
persoa o encargo deste tipo de obras?

3.- Nos parece ben que as arbores do noso Concello estean en condicién éptimas
e que se faga a sUa poda anual, lle recordo que acaban de facer un gasto de
3.540€ pola poda das arbores da Praza do Concello e das pequenas arbores que
hai na Avda. de Galicia, na Ferndndez Sestelo e na Victoriano Pérez Vidal, lle
recordo que isto se facian con medios propios do Concello, polo que nos
aforrariamos 3 500 €.

Vostede lle parece sensato seguir gastando esta cantidade cando se poderia facer
con medios propios?

4.- Hai vecifos que logo de pedir unha licenza municipal para facer unha obra de
peche nunha finca, depositan unha cantidade de cargos para a urbanizacién
exterior desa parcela. Quero manifestar unha queixa dunha vecifia de
Parderrubias, de Maceira, que leva dous anos & espera de que o Concello urbanice
o fronte da sUa fachada porque meteu por rexistro en abril de 2017 a renuncia a
gue se lle devolverd os 800 € de depdsito éPor que o Concello leva dous anos sen
executar unha obra para a cal ten os cartos que a vecifia aportou e xa ten

despositados nas arcas do Concello desde hai mais de dous anos?

5.- desde sempre, e nos uUltimos anos mais que nunca, os medios de comunicacién
tiveron unha axuda por parte dos Gobernos municipais importantes, e clama o
ceo, a vostede lle parece sensato pagar a medios de comunicacién factura de 4
000 € por publicade anual cando logo temos a nos vecifios da Feira e do Barreiro
gue para facer as sUas carrazoas lle asignamos 1600 €? éiEstd de acordo en seguir
mantendo este tipo de axudas cando os colectivos tefien o que tefien?

6.- Logo de ter conecemento da obriga que lle impuso o Tribunal Supremo ao
Concello a pagar o importe interpuxo reclamacién pola sentenza que deu lugar a
ocupacién do terreo detrds da Praza de abastos, os famosos 25 metros, vai
vostede pagar do seus cartos, do seu peto ese custe? porque a sabendas de que ia
perder a vostede lle deu igual recorrer ao Tribunal Supremo unha sentenza firme?
Por que vostede neste pleno municipal dixo que esa setenza firme era un erro
xudicial e entén habia que recorrela ao Tribunal Supremo e resulta que ese xuizo
nos custou 56 000 € a maiores dos 25 000 €. Vai pagar vostede do seu bolsillo co
custe desa sentenza?

7.- Cando ten pensado entregar a este Grupo a documentacién que desde fai case
un ano, desde o 29 de maio presentamos con repecto de facturas dun proveedor
gue traballa para o Concello. Cando vai vostede entregar a documentacién que
este Grupo leva solicitado desde o0 mes de maio do ano pasado?

Sr. Nunez Troncoso:

1.- Con respecto da publicacién no DOGA do 23 de xaneiro dunha orden da
Conselleria de Medio Ambiente, Territorio e Vivenda onde contempla unha
bonificacién do 10 % do canon pola xestién dos residuos domésticos ou urbanos,
pasando a tonelada de 69,83 € a 62.93 €, 0 que seria un beneficio que repercutiria
na minoracién dos recibos dos vecifios, solicitaron esa bonificacién?

2.- Con repecto ao inventario de bens municipais que se aprobou hai un mes,
queria saber se o Alcalde ou o equipo de Goberno detectaron que se quedou sen
inventariar algunha finca, algun inmoble, un edificio, tefien constancia de que
guedara algun inmoble atrds? Comprobando o rexistro vemos que o dia 12 de
xaneiro entrou unha factura no Concello, e o concepto que pon e 0 seguinte:
“limpar cristal en local Concello en parque Aragonta”, non serd o local de
Movemento Salceda?

Sra. Tourén Dominguez: Dixo que se reuniu cos afectados da obra que se esta a
facer, pregunto: Se reuniu cos afectados de toda a zona o sé cos da rda
Compostela?

Sr. Rodriguez Davila: Para que conste en acta, dicir que o noso Sr. Alcalde toma
a cachondeo que un Grupo Politico presente unha factura con cargo ao Concello e
lle da igual, cando estamos falando de cartos publicos.

DOCUMENTO ASINADO ELECTRONICAMENTE

Tos 986349003 - 986347500. Fax 986347401
www salcedadecaselas es w250

Praza do Concello, s/n 36470. Salceda de Caselas %

Cod. Validacion: 7NQ72QEDKMHP764NL3MK4D52J | Correccion: http://salcedadecaselas.sedelectronica.gal/

Documento asinado electronicamente desde a plataforma xestiona esPublico | Paxina 16 a 16



	barcode1: 
	barcode2: 
	barcode3: 
	barcode4: 
	barcode5: 
	barcode6: 
	barcode7: 
	barcode8: 
	barcode9: 
	barcode10: 
	barcode11: 
	barcode12: 
	barcode13: 
	barcode14: 
	barcode15: 
	barcode16: 
		esPublico Gestiona - Concello de Salceda de Caselas
	2019-04-03T00:56:28+0200
	Salceda de Caselas
	BERTA ALONSO SOTO - 36101299Q
	O acepto


		esPublico Gestiona - Concello de Salceda de Caselas
	2019-04-04T09:41:56+0200
	Salceda de Caselas
	BESADA PEREZ MARCOS DAVID - 35567092F
	O acepto




